
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 30-Ի № 1265-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> Հայաստանի Հանրապետության կառավարության որոշման
2009 թվականի սեպտեմբերի 30-ին <<Պետական գնումների գործակալություն>> ՊՈԱԿ-ի և ՍՈԳՐԵԱ ԿՈՆՍՈՒԼՏԱՆՏՍ ՍԱՍ ընկերության միջև կնքվել է <<Երևան քաղաքի ջրամատակարարման և ջրահեռացման համակարգերի բարելավման ծրագրի իրագործելիության ուսումնասիրության, Երևան քաղաքի խմելու ջրի համակարգի բարելավման և մաքրման ծրագրի աջակցման ծառայությունների>> հ. ՄԲԾՁԲ-09/9 պայմանագիրը: 
Հայաստանի Հանրապետության կառավարության 2010 թվականի սեպտեմբերի 30-ի հ. 1265-Ն որոշմամբ վերը նշված պայմանագրով նախատեսված ծառայությունների ամբողջ ծավալով մատուցման վերջնաժամկետ է սահմանվել 2011 թվականի հունիսի 30-ը: 
Հաշվի առնելով Հայաստանում Ֆրանսիայի Հանրապետության Դեսպանի 12.11.2010թ. գրությունը, համաձայն որի Task 3 և Task 4 զեկուցագրերն ավարտված կլինեն կառավարության որոշումով սահմանված ժամանակ` 2011 թվականի հունիսին և, որ այս ժամկետի մեջ չի մտնում հայտամրցույթների փուլը և ՍՈԳՐԵԱ ԿՈՆՍՈՒԼՏԱՆՏՍ ՍԱՍ ընկերության կողմից այդ հայտամրցույթների գնահատելը, ուստի առաջարկում ենք կատարել համապատասխան փոփոխություններ Հայաստանի Հանրապետության կառավարության 2010 թվականի սեպտեմբերի 30-ի հ. 1265-Ն որոշման մեջ:
Միաժամանակ հաշվի առնելով, որ ՍՈԳՐԵԱ ԿՈՆՍՈՒԼՏԱՆՏՍ ՍԱՍ ընկերության կողմից ներկայացված երաշխիքի պարզաբանման գործընթացը տևեց երկու ամիս, ուստի անհրաժեշտություն է առաջանում նաև Հայաստանի Հանրապետության կառավարության 2010 թվականի սեպտեմբերի 30-ի հ. 1265-Ն որոշմամբ նախատեսված ժամկետը երկարաձգել երկու ամսով:

